
					此页尚未校对




　〈縣東南七十里産石蜜多松杉其勢干霄〉柴侯〈縣東南七十里漢靈帝時有劉叔喬避世終此山自〉

　〈書其柩曰柴侯之後〉靑釣〈縣東五十里山巔有飛淙濺沫舊傳春夏霖雨瀕江民卜其聲避昏墊〉

　沙寳〈縣東北百十里兩峯竝峙宋初有樵者逐白鹿入地掘深尺餘銀鑛溢出遂置銀塲宋寳慶中〉

　〈廢〉珠玉〈縣東二百五十八里昔人於此見有巨珠又云此山嘗産珍禽香草〉金鷄〈縣西三里〉

　〈有穴如石室金鷄岀入其間晋人挾彈取之遂幻爲石〉嶺鳯凰〈縣西北五十里形如鳯凰〉巖

　羅田〈縣南五里一名善山巖崇可二丈深眂崇殺四之一兩旁有巖相通其形如虎内鑿茶竈湯爐〉

　〈流觴曲渠峭壁懸崖舊云巖本虎穴陳永嘉中有僧廬其上虎不復岀宋開寳僧復剏華巖禪院旣廢周〉

　〈濂溪倅郡曾逰此有詩聞有山巖卽去尋亦躋雲外入松隂雖然未是洞中境且異人間名利心後人構〉

　〈書院亦廢正德戊寅邑人何春構濂溪祠塑像其間又爲書屋數椽〉合田〈縣東北六十里高可一丈〉

　〈九尺周一丈五尺形勢幽隠泉水清勝〉靈泉〈縣東五里瀕江有石山出泉一派滙于竇中泉溢旁〉

